
ԾՐԱԳԻՐ

«Էրեբունի» թանգարանը չտեսնող եվ չլսող անձանց համար հասանելի դարձնելու» խորագրով


1. Ծրագրի բովանդակությունը

Հայաստանի թանգարանները (այդ թվում նաև Էրեբունի պատմահնագիտական արգելոց-թանգարանը) լինելով հասարակության համար բաց մշակութային, կրթական օջախ, մեծամասամբ, հարմարեցված չեն կրթության առանձնահատուկ պայմանների կարիք ունեցող անձանց։ Թանգարանները, հաճախ չունենալով անհրաժեշտ պայմաններ, սահմանափակում են նրանց իրավունքները։ Թանգարանների գլխավոր գործառույթներից է կրթադաստիարակչական գործառույթը։ Այս գործառույթը չի իրականացվում, օրինակ, չլսող և չտեսնող երեխաների հետ։ Թանգարանները պետք է հասանելի և հարմարեցված լինեն բոլորին։ Առաջարկվող ծրագիրը ենթադրում է Բրայլյան այբբուբենով թանգարանից ու ցանմուշներին համապատասխան բացատրագրերի ստեղծում, շոշափողական ալբոմների պատրաստում (չտեսնող անձանց համար), ցուցանմուշներին համապատասխան սուրդոթարգմանություն (չլսող անձանց համար), թանգարանի որոշ ցուցանմուշների կրկնօրինակների պատրաստում, ընդհանուր առմամբ թանգարանի հարմարեցում։ Չտեսնող երեխան լսելով էքսկուրսիան (բանավոր խոսքը) չի կարող առանց շոշափելու ամբողջական պատկերացում կազմել ցուցանմուշի մասին։ Չլսող երեխայի համար առավել հարմարավետ կլինի սուրդոթարգմանության տարբերակը, որին հնարավորություն կունենան ծանոթանալ թանգարանի պաշտոնական կայքում։ Այս ամենի շնորհիվ նրանք լիարժեք մասնակից կլինեն մշակութային կյանքին, հնարավորություն կունենան ծանոթանալու սեփական երկրի պատմությանը, պատմահնագիտական ժառանգությանը։




2. Ծրագիրն իրականացնող կազմակերպության անվանումը
«Էրեբունի» պատմահնագիտական արգելոց-թանգարան ՀՈԱԿ 

3. Ծրագրի իրականացման վայրը

Հայաստանի Հանրապետություն, ք. Երևան


4. Ծրագրի իրականացման ժամկետը

5. Ծրագրի նպատակը

Առաջարկվող ծրագրի նպատակն է՝ չտեսնող և չլսող անձանց ընդգրկում թանգարանային միջավայր։ Հայտնվելով յուրօրինակ միջավայրում, նրանք կհաղորդակցվեն մշակութային արժեքների հետ և ամբողջական պատկերացում կկազմեն թանգարանի յուրաքանչյուր ցուցանմուշի մասին։ Այս ամենի շնորհիվ նրանք կայցելեն թանգարան, մշակութային կյանքի լիարժեք մասնակիցը կդառնան։ Այսպես, թանգարանն էլ կունենա նոր լսարան, ինչը կնպաստի այցելությունների քանակի ավելացմանը։


6. Ծրագրի ակնկալվող արդյունքները

Ծրագրի արդյունքում թանգարանը կնորացվի, կհարմարեցվի չտեսնող և չլսող անձանց, չեն սահմանափակվի նշյալ անձանց իրավունքները, թանգարան ըկկարողանա լիարժեք իրականացնել իր գործառույթները, ձեռք կբերի նոր լսարան, կգրանցվի այցելությունների մեծ քանակ։


7. Ոչ ֆինանսական ցուցանիշներ

Ծրագրի իրականացման արդյունքում թանգարան կայցելի չլսող և չտեսնող թվով 2600 այցելու:



